
					এই পাতাটির মুদ্রণ সংশোধন করা প্রয়োজন। 
রাজা ও রাণী
ত্রিবেদী
আমিও তাই বলচি । যৌবনের দপেই তোমার এতটা বাৰ্দ্ধক্য হয়েছে। তা তুমি মরবে ! হরিহে দীনবন্ধু !
দেবদত্ত
ব্রাহ্মণবাক্য মিথ্যে হবে না—তা আমি মরব। কিন্তু সে জন্যে তোমার বিশেষ আয়োজন কৰ্ত্তে হবে না ; স্বয়ং যম রয়েছেন । ঠাকুর, তোমার চেয়ে আমার সঙ্গে যে তার বেশি কুটুম্বিতে তা নয়—সকলেরই প্রতি তার সমান নজর ।
ত্ৰিবেদী
তোমার সময় নিতান্ত এগিয়ে এসেচে। দয়াময় হরি!
দেবদত্ত
তা কি করে জানব ? দেখচি বটে আজ কাল মরে ঢের লোক—কেউবা গলায় দড়ি দিয়ে মরে, কেউ বা গলায় কলসী
বেঁধে মরে, আবার সপাঘাতে মরে কিন্তু ব্ৰহ্মশাপে মরে না । ব্রাহ্মণের লাঠিতে কেউ কেউ মরেছে শুনেছি কিন্তু ব্রাহ্মণের কথায় কেউ মরে না । অতএব যদি শীঘ্র না মরে’ উঠতে পারি ত রাগ কোরো না ঠাকুর—সে আমার দোষ নয়, সে কালের দোষ ।
ত্ৰিবেদী
প্ৰণিপাত । শিব শিব শিব !

		 এই পাতা শেষ সম্পাদিত হয়েছে ১১:৫৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

